
Die doel van hierdie beleid is om riglyne neer te lê waarvolgens sport en kultuur by Zastron 

Gekombineeerde Skool bestuur en bedryf word.   Ons leef in ‘n moderne era waarin sport en 

kultuur een van die drie pilare is om ‘n gesonde opvoeding vir ons skool se leerders te gee. 

 

Ons moedig deelname van sport en kultuur aan en wil dit bevorder sodat ons leerders geballanseerd 

is en hulle besig hou met gesonde opvoedkundige aktiwiteite.  Ons streef daarna dat elke leerder 

aan kultuur, ‘n somersport en ‘n wintersport deelneem. 

 

1. BINNE-SPORTKODES: 

a. Atletiek 

b. Rugby 

c. Netbal 

d. Hokkie 

e. Tennis 

f. Krieket 

g. Skiet 

h. Gholf 

 

2. BUITE-SPORTKODES: 

a. Fietsry 

b. Dans 

c. Karate 

d. Ski 

e. Gymkana 

f. Motorfietsry 

 

3. KULTUUR: 

a. Revue 

b. Tienertoneel 

 

Die doel met die insluiting van buite-sportsoorte is om leerders ‘n verdere geleentheid te gee om 

aan ‘n verskeidenheid sportsoorte op die platteland te kan deelneem.   Dit word soms van ‘n 

sportsoort verwag om in ‘n skoleliga onder ‘n spesifieke skool se naam in te skryf.   Zastron 

Gekombineerde Skool sal, met die goedkeuring van die beheerliggaam,  sulke sportsoorte tegemoet 

kom.   Daar sal nie van die personeel van die skool verwag word om buitesporte af te rig of te 

koördineer nie, tensy hulle dit vrywillig en na ure wil doen.   Buitesporte sal jaarliks deur die 

beheerliggaam oorweeg word om te bepaal of hierdie sportsoort wel as ‘n buitesport kan 

funksioneer.  

 

Dit is belangrik dat ouers en leerders moet besef dat die binnesportkodes voorkeur sal geniet bo die 

buitesportkodes en nie sal inmeng of bots met binnesportkodes nie. 

 

4. SPORT- EN KULTUURHOOFDE SE PLIGTE EN VERANTWOORDELIKHEDE 

a. Opstel van die betrokke sport- en kultuursoort se begroting. 

b. Beplan die week se sport- en kultuuraktiwiteite in samewerking met die skoolhoof. 

c. Beplanning rakende afrigters, oefeninnge, toere, klere ens. 

d. Kommunikasie met afrigters/buite afrigters. 

e. Getalle by afrigters van die kinders wat moet bus ry en kospakkies moet kry en gee deur 

na koshuis. 

f. Ontvang ligabepalings en gee deur aan skoolhoof. 

g. Ontvang gaste tydens tuiswedstryde en reël verversings. 

h. Reël borge. 

i. Verseker dat velde ens. reg voorberei is voordat besoekende skole arriveer. 

 

5. AFRIGTERS SE PLIGTE EN VERANTWOORDELIKHEDE 

a. Die afrigter het die finale besluit by die keuse van deelnemers, spelers en spanne. 

b. Alle deelnemers en spelers moet ‘n regverdige kans gegun word. 

c. Die afrigter moet elke deelnemer/speler registreer en seker maak dat hul onder die regte 

ouderdom deelneem. 

d. Nuwe leerlinge moet ‘n regverdige kans gegun word. 

e. Afrigters moet probeer om die sport- of kultuur te ontwikkel en maksimale deelname 

verseker. 

f. Afrigters mag nooit laat wees vir ‘n oefening nie. 

g. Afrigters moet tydens alle deelname/wedstryde teenwoordig wees. Indien iets voorval 

moet die sporthoof in kennis gestel word om alternatiewe reëllings te tref. 

h. Wedstryde mag nie gekanselleer word deur afrigters nie. Sporthoofde en die skoolhoof 

moet in kennis gestel word. 

i. Afrigters mag nie self wedstryde reël nie.   Die sporthoofde en skoolhoof moet vroegtydig 

in die saak geken word. 

j. Indien daar klagtes is oor ouers wat inmeng met afrigting, moet dit op ‘n formele manier 

hanteer word deur ‘n skriftelike klagte.  Sport- en kultuurhoofde tesame met die skoolhoof 

sal die klag hanteer en terugvoer gee aan die afrigter. 

6. SPORTKLERE 

a. Alle sporthoofde dien op die klerekomitee. 

b. Alle sportklere moet deur die klerekomitee goedgekeur word.   Daarna moet dit aan die 

bestuursraad voorgelê word vir finale goedkeuring. 

c. Uitsluitend vir die skool se eerste spanne moet alle sportdrag gestandariseer word. 

d. Borge wat spandrag wil borg moet ook deur die klerekomitee werk. 

e. Borge se name / besigheid mag op die wedstryddrag verskyn 

f. Elke kind sal voortaan sy eie sportdrag aankoop. 

g. Alle sportdrag kan aangekoop word by die huidige goedgekeurde verskaffers.   Ons 

gebruik een verskaffer om die kwaliteit van klere te verseker. 

h. Eerste spanne is die enigste spanne waarvan die wedstryddrag mag verskil van die skool 

se voorgestelde ontwerpe. 

i. Die klerekomitee word jaarliks skriftelik in Februarie aangestel vir ‘n periode van 12 

maande.  Die skriftelike aanstelling sal deur die SBS behartig word. Die Voorsitter moet 

‘n lid van die SBS wees. 

 

7. TOERE 

a. Alle eerstespanne van hoër- en laerskool kan een maal per jaar gaan toer. 

b. Enige ander spanne wat wil toer moet aansoek doen by die SBL 

c. Indien addisionele toere verlang word, moet daar ook toestemming by die SBL verkry 

word. 

d. Begrotings vir toere moet by die laaste SBL vergadering voor die toer ingehandig word 

om goedgekeur te word. 

e. Finansiële beleid van die skool moet te alle tye toegepas word. 

 

 

 

 

 

 


